
 
 
 
 

 

SIUMUT INATSISARTUNI ILAASORTAATITAT / LANDSTINGSGRUPPEN 

                                                                                                                                27. oktober 2010 

 

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik 

apeqquteqarniarpunga. 

  

Naalakkersuisunut Apeqqut:  

Naalakkersuisut Kalallit Nunaanni inuusutissarsiornermut inatsisip malinneqarnissaa kiiusalu Inatsisartut 

nunani allamiut Namminersorlutik Oqartussaannarnut akileraartalernissaat taasissutigineqalerpat 

naaggaarnissaannik kaammattuineq pillugit SIK-mik GA-millu anguniagaqartumik 

oqaloqatigeeqqilernissat anguniarlugit qanoq iliulersaarpat? 

 

(Inatsiartunut Ilaasortaq Aleqa Hammond, Siumut) 

 

Tunngavilersuut: 

 

16. september 2010 SIK GA-lu allatut ajornartumik partiinut Inatsisartunullu Ilaasortanut 

allagaqartariaqarlutik misigisimapput Naalakkersuisunut sivitsulersumik inuussutissarsiornermut inatsisip 

malinneqarnissaa pillugu angusaqarfiusumik oqaloqateqarniarsimagaluarsinnarlutik. 

 

Allakkaminni SIK-p GA-llu taavaat arlaleriarlutik Naalakkersuisunut saaffiginnissutitik namminneq 

piffissaliussatik qaangiutereersut akisarsimasut imaluunniit saaffiginnissutit qisuariarfiginngiivillugit. 

Aammattaaq Inatsisartut ilisimatippaat namminneq isumartik malillugu Naalakkersuisut inatsimmik 

malinninngitsut aatsiatassarsiornermut inatsisip inuussutissarsiornermut inatsimmut sanilliullugu 

paasinissaanut immikkuullarilluinnartumik nassuiaateqarnermikkut. 

 

SIK-p GA-llu allakkaminni taavaat kalaallit suliffeqarfiutaasa nunanillu allanit suliffeqarfiit akornanni 

unammillerneq tulluanngitsoq, aammalu aningaasartuutit sanilliunneqarnerat tunngaviusinnaanngitsoq. 

Kalaallit Nunaanni suliffeqarfiit sulisuilu ineriartornermut aatsitassarsiornermit pilersinneqartumut 

isiginnaartutuinnaq inissisimanissartik erseqqissaatigaat, tassami suliassat suliffeqarfinnit sulisunillu 

nunanit allaneersunit ingerlanneqassammata. 

 

SIK-p GA-llu allakkaminni kaammattuutigaat Inatsisartut Naalakkersuisunik peqqusissasut 

inuussutissarsiornermi inatsit malissagaat, aammalu akileraarnermut inatsisip allanngortinniarneranut – 

tassa illoqarfiit nunaqarfiillu pioreersut avataanni sanaartornermi imaluunniit aatsitassarsiornermi sulisut 

Namminersorlutik Oqartussanuinnaq akilereertalernissaannik – taasisoqalerpat naaggaartoqarnissaanik 

kaammattuisoqarluni. 

 

Ullut sulliviusut qulit qaangiutsinnagit akineqarnissara kissaatigaara. 

 

Aleqa Hammond 

Siumut  


